
Inhalt: Rat der Stadt Halle: Griindung des Hospitals St. Cyriaci et Antonii

In deme namen goddes amen . Wie .. Ratman(n)e .. dy° meystere .. dj° von dem Berghe .. dy® von
deme Dale / vnd .. dy® biirgere gemeyne ti Halle alle den dy® dissen yegenwerdigen brief seen oder
héren / heyl in deme , dy° eyn mylde wedir gheuere is aller giden werke , Dy dyng dy* vavor-
/ghengelik blyuen miten , vnd ewyghe macht vnd kraft hebb(e)n scSlen , des is not , dat man / dy*
bevestene vnd bestedige myd openen Hantvesten vnd brieuen . Hir vimn(m)e so du wetlik vad / kunt
alle den yeghenwerdigen , vnd dy® noch tikumftich syn , Dat vnse Birgere gemeyne / eynes gédeliken
werkes beghtnt hebb(e)n ti troste vnd ti eyme ewyghen sielgerede beyde der / leuende vnd der doden
, Durch disser gnade willen so hebbe wie gebuwet eyn Hus by sente / Nycolaus Dore , dat scal syn
eyn Herberghe allir armen lide , dy siek vnd kranck syn , / dy° siek selue(n) nicht behelpen méghen
, vnd ouk alle der armen lide dy° vppe kerchSuen , / oder in den Ghazzen liggen vnd welk notdorftich
sieke in dat Hus nicht enwelde(n) , dy° / scal in vnser stat nicht blyuen . Dit selue Hus scal ouk syn
herberghe allen enelenden / krancken liden d}'/e notdorftich syn . Ouk scal in deme Huse nicheyn
Priester noch nyemand / gewalt hebb(e)n sunder dy® scheffer oder dy® vormunde des Huses dy® von
vnser stat / weghene dar td gesat is vnd gekoren vnd dy® scheffere des selue(n) Huses scal dar by’
blyuen dy® / wyle id deme Rade beheghelik is , Ouk scal nyemand Préuende képen in deme seluen
Huse , / oder vorkopen vd deme Huse , siek en scal ouk nyemand td deme vorgenanten Huse / halden
in der wyse , dat he synes selues nit eder vrome(n) weruen oder scheppen wille / sunder alleyne dy*
armen vnd dye sieken lude in der wyse alz hir vor beschreuen stet / auer dyenstknechte vnd dye
nstmeyde mdghen 6r lon wol dar ynne vordy‘nen / Wolde ouk yemand ddrch got vad ddrch dy* werk
der barmherticheyt wat eyghenes / oder geldens ghudes in dat vorgenante Hus gheue(n) , dat mach he
wol din , dar ane / bricket he nicht wedir vnser stat willekore , he en daruet ouk nicht vorboten / Vp
eyn openbar orkinde vnd eyne ewighe vestenu(n)ge alle disser vorbeschreuenen / dynge dat dy*

sunder brock stede vnd ghantz ewichliken gehalden werden , so hebbe / wie vnser stat yngeseghel an
dissen brief gehangen Na goddes gebort Dusent iar / Drihu(n)dert Iar in deme eynvndvertighesten
Tare in vns(er) vruwe(n) aue(n)de Wirtmiss(en)

